
VENDIM
Nr. 949, daté 25.11.2015

PER MIRATIMIN E MARREVESHJES,
NDERMJET KESHILLIT TE
MINISTRAVE TE REPUBLIKES SE
SHQIPERISE DHE QEVERISE SE
EMIRATEVE TE BASHKUARA ARABE,
PER NXITJEN DHE MBROJTJEN E
INVESTIMEVE

Né mbeéshtetje té€ nenit 100 té¢ Kushtetutés dhe
t€ neneve 17 e 23, té ligjit nr. 8371, daté 9.7.1998,
“Pér lidhjen e traktateve dhe marréveshjeve
ndérkombétare”, me propozimin e ministrit té
Punéve té Jashtme, Késhilli i Ministrave

VENDOSI:

Miratimin e marréveshjes, ndérmjet Késhillit
t¢ Ministrave t€ Republikés sé Shqipérisé dhe
qeverisé sé Emirateve t€ Bashkuara Arabe, pér
nxitjen dhe mbrojtjen e investimeve, sipas tekstit
bashkélidhur kétij vendimi.

Ky vendim hyn né fugi pas botimit né
Fletoren Zyrtare.

KRYEMINISTRI
Edi Rama

MARREVESH]JE
NDERMJET KESHILLIT TE MINISTRAVE
TE REPUBLIKES SE SHQIPERISE
DHE QEVERISE SE EMIRATEVE TE
BASHKUARA ARABE
PER NXITJEN DHE MBROJTJEN E
INVESTIMEVE

Késhilli i Ministrave i Republikés sé¢ Shqipérisé
dhe geveria ¢ Emirateve t€ Bashkuara Arabe (né
vijim bashkérisht t€ quajtura “Palét Kontraktuese”),

dnke déshirmar krijimin e kushteve té favorshme
pér nxitjen e mé tepér investimeve nga investitorét
e njé Pale né territorin e Palés tjetér;

duke pranuar se nxitja dhe mbrojtja reciproke e
kétyre investimeve t€ kryera né pérputhje me ligjet
dhe rregulloret e palés kontraktuese pritése do té
cojné né nxitjen e iniciativave individuale t€ biznesit
dhe do t€ rrisin miréqenien pér t€ dyja Palét,

kané réné dakord si mé poshté:

Neni 1
Pérkufizime

Pér géllime t€ késaj Marréveshjeje:

1. a) Termi “investim” nénkupton ¢dolloj aseti
t¢ investuar nga investitori i njé prej Paléve
Kontraktuese né territorin e Palés tjetér
Kontraktuese né pérputhje me ligjet dhe rregulloret
e Palés Kontraktuese né territorin e sé cilés po
kryhet investimi dhe, né veganti, por jo né ményré
ekskluzive, pérfshin:

1) Pasuri t€ luajtshme dhe té paluajtshme, si edhe
¢do t€ drejté pasurore i rem, si: hipoteké, peng,
barté ose uzufrukt;

ii) Aksione, letra me vleré, obligacione, hua dhe
¢do formé té ngjashme pjesémarrjeje né njé
shoqéri;

i) T€ drejta ose pretendime pér para ose pér
¢do pérmbushje sipas kontratés qé ka njé vleré
financiare ose ekonomike;

v) Té drejta t€ pronésisé intelektuale, emrin e
miré, procese teknike, ekspertiz€, té drejtén e
autorit, markat tregtare, emrin tregtar dhe patentat,
né pérputhje me ligiet pérkatése t€ Paléve
Kontraktuese pérkatése;

v) Cdo t€ drejté t€ dhéné me ligj, kontraté ose
pér shkak t€ ndonjé licence ose lejeje t€ dhéné sipas
ligjit, burimet natyrore nuk do t€ mbulohen nga kjo
Marréveshje;

vi) Termi “investim”
pretendim né para gé lind nga:

a) kontrata tregtare pér shitjen e mallrave dhe
shérbimeve nga njé shtetas ose shoqéri e njé Pale
Kontraktuese;

b) zgjatja e kredisé né lidhje me transaksione
tregtare, té tilla si financimi 1 tregtisé.

(Cdo ndryshim né formén né té cilén asetet
investohen ose riinvestohen nuk ndikon né natyrén
e tyre si investim, me kusht qé investitori do t&
marré lejen ligjore nga autoritetet kompetente té
Palés Kontraktuese pritése.

b) “Investitor” nénkupton ¢do shtetas dhe
shogéri té njé Pale Kontraktuese:

1) “Shtetas” nénkupton persona fiziké qé kané
kombésiné e njé Pale Kontraktuese né pérputhje
me ligjin e saj t€ zbatueshém;

i) “Shogqéri” nénkupton ¢do person juridik ose
organizaté tjetér t€ organizuar sipas ligjeve t€ Palés
Kontraktuese;

¢) Termi “territor” nénkupton:

nuk pérfshin  njé

a) Né lidhje me Republikén e Shqipérisé:
territorin - nén  sovranitetin ¢ Republikés  sé
Shqipérisé, duke pérfshiré ujérat territoriale dhe
hapésirén ajrore mbi to, si edhe hapésirén detare
dhe shelfin kontinental, mbi té cilat Republika e
Shqipérisé ushtron, né pérputhje me ligjet dhe
rregulloret kombétare dhe ligjet ndérkombétare, té
drejtat e saj ligjore dhe sovrane.

b) Né lidhje me Emiratet e Bashkuara Arabe:
territori i Emirateve té Bashkuara Arabe, i cili éshté
nén sovranitetin e tyre, si edhe hapésira jashté
ujérave territoriale, hapésira ajrore dhe zonat
nénujore, mbi té cilat Emiratet e Bashkuara Arabe
ushtrojné sovranitet dhe juridiksion né lidhje me
¢do aktivitet qé zhvillohet né ujérat, shtratin e detit,
néntokén e tyre, né lidhje me eksplorimin pér
shfrytézimin e pasurive natyrore pér shkak t€ ligjit
t€ tyre dhe t€ sé drejtés ndérkombétare.

d) “Pérfitime” nénkupton té ardhura qé rrjedhin
nga njé investim dhe pérfshin, né veganti, por jo né
ményré  ekskluzive, fitime, dividendé, interesa,
pérfitime né kapital, honorare, tarifa pér patenta,
tarifa pér licenca dhe tarifa t€ tjera. Pérfitimet e
riinvestuara do té gézojné t&é njéjtin trajim si
investimi fillestar.

2. Termi “valuté¢ lirisht e pérdorshme”
nénkupton ¢do valuté qé pérdoret gjerésisht pér té
kryer pagesa pér transaksione ndérkombétare dhe
qé shkémbehet gjerésisht né tregjet kryesore té
kémbimit.

Neni 2
Objekti i marréveshjes

Kjo Marréveshje do té zbatohet pér té gjitha
investimet e kryera nga investitorét e secilés prej
Paléve Kontraktuese né territorin e Palés tjetér
Kontraktuese, té kryera qofté para ose pas hyrjes né
fuqi t€ késaj Marréveshjeje, por nuk do té zbatohet
pér ndonjé mosmarréveshje né lidhje me njé
investm qé lind para hyrjes né fuqi t€ késaj
Matréveshjeje dhe as pér ndonjé padi/pretendim
qé éshté zgjidhur para hyrjes né fuqi t€ késaj
Marréveshjeje.

Neni 3
Nxitja e investimeve

1. Secila Palé Kontraktuese do t€ nxis¢ dhe do
t€ krijojé kushte té favorshme pér investitorét e
Palés tjetér Kontraktuese pér t€ kryer investime né
territorin e saj dhe do t’1 pranojé kéto investime né
pérputhje me ligjet dhe rregulloret e saj.

2. Palét Kontraktuese do té nxisin dhe do té
lehtésojné krijimin dhe themelimin e subjekteve té
duhura ligjore nga investitorét, né ményré qé té
themelojné, té zhvillojné dhe t€ véné né zbatim
projekte investimi né sektoré té ndryshém té
ckonomisé, sic mund t€ lejohet nga ligjet dhe
rregulloret e Palés Kontraktuese pritése.

3. Secila Pale Kontraktuese do té pérpiget té
ndérmarré, né territorin e saj, t€ gjitha masat e
nevojshme gé mund t€ jené t&é zbatueshme sipas
ligjit vendas té shtetit prit€s dhe mund té japé
lehtésirat e pérshtatshme, stimuj dhe forma té tjera
inkurajimi pér investime té kryera nga investitoré té
Palés tjetér Kontraktuese.

Neni 4
Mbrojtja e investimeve

1. Investimet nga investitoré té secilés Palé
Kontraktuese do té gézojné mbrojtje dhe siguri té
ploté né territorin e Palés tetér Kontraktuese, né
pérputhje me dispozitat e ligjeve vendase té Palés
Kontraktuese pritése. Me keté Marréveshje dhe me
rregullat e zbatueshme t€ sé drejté€s ndérkombétare,
asnjéra prej Paléve Kontraktuese nuk do t€ pengojé
né asnjé ményré, népérmjet masave arbitrare ose
diskriminuese, administrimin, mbajtjen, pérdo-
rimin, gézimin ose disponimin e investimeve.

2. Secila Palé Kontraktuese do té pérpiget, sa té
rregulloret, politikat dhe procedurat qé 1 pérkasin
ose ¢ ndikojné drejtpérdrejt né investimet né
territorin e saj t€ investitoréve t€ Palés tjetér
Kontraktuese;

3. Secila Palé Kontraktuese, né pérputhje me
ligiet dhe rregulloret e saj té zbatueshme, do tu
garantojé investitoréve té€ Palés tjetér Kontraktuese
t€ drejtén e aksesit né gjykatat e saj, agjencité dhe
gjykatat administrative dhe ¢do organ tjetér qé
ushtron autoritet vendimdhénés.

4. Né rast likuidimi t€ njé investimi, t€
ardhurave nga likuidimi do ti jepen té njéjtat forma
mbrojtjeje dhe trajtimi si investimit fillestar duke
pérfshiré ato qé jané dhéné sipas nenit 6 mé
poshté.

Neni 5
Kérkesat e pérmbushjes

Asnjé palé nuk mund t€ vendosé ose té zbatojé
ndonjé prej kérkesave t€ méposhtme:

a) té cksportojé njé nivel ose pérgindje té
caktuar mallrash;

b) té arrijé njé nivel ose pérgindje t€ caktuar té
kapacitetit vendas;

¢) transferimin e teknologjisé;

d) t€ blejé, té¢ pérdoré ose t'u japé pérparési
mallrave t€ prodhuara ose qé ofrohen né territorin
e saj;

e) té blejé mallra ose shérbime nga njé person
né territorin e tij.

Neni 6
Trajtimi i investimeve

1. Né pérputhje me ligjet dhe rregulloret e
zbatueshme, secila Pale Kontraktuese do ti
garantojé, gjaté gjithé kohés, investimeve té kryera
né territorin e saj nga investitorét e Palés tjetér
Kontraktuese, trajtim t€ drejté dhe t€ barabarté. Ky
trajtim nuk do t€ jeté mé pak i favorshém se ai gé u
jepet investimeve t€ investitoréve té saj ose
investitoréve t€ ndonjé Pale té treté, cilido qé éshté
mé i favorshmi.

2. Secila Palé Kontraktuese do t'u japé investi-
toréve t€ Palés tjetér Kontraktuese né lidhje me
kompensimin, transferimin, administrimin,
pérdorimin, gézimin ose disponimin e investimeve
té tyre, njé trajtim jo mé pak té favorshém se ai qé u
jep investimeve t€ kryera nga veté investitorét e saj
ose nga investitorét e ndonjé Pale t€ treté, cilido qé
éshté mé i favorshmi.

3. Pavarésisht dispozitave t€ ndonjé marré-
veshjeje (marréveshje dypaléshe pér investime
(BIT)) qé Palét Kontraktuese kané nénshkruar me
shtete té tjera para ose pas hytjes né fuqi t€ késaj
Marréveshjeje. Klauzola e shtetit mé té favorizuar
(MFN) nuk do té zbatohet pér ¢éshtje procedurale
ose gjyqésore.

4. Megjithaté, dispozitat e kétij neni nuk do té
interpretohen né até ményré qé t€ detyrojné njé
Palé Kontraktuese t'u kalojé investitoréve té€ Palés
tietér Kontraktuese pérfitime t€ ndonjé trajtimi,
preference ose privilegji g€ rrjedh nga:

a) ndonjé bashkim doganor, bashkim
ckonomik, zoné e tregtisé sé liré, bashkim monetar
ose formé tjetér e rregullimeve ekonomike rajonale
ose marréveshjeve t€ ngjashme ndérkombétare, né
té cilat secila prej Paléve Kontraktuese éshté ose
mund t€ béhet palé;

b) ndonjé marréveshje ndérkombétare ose
rajonale ose ¢do ¢éshtje tjetér g€ lidhet térésisht ose
kryesisht me taksimin;

c) secila Palé Kontraktuese do té€ ruajé té drejtén
té zbatojé dhe té paraqesé pérjashtime nga trajtimi
kombétar i investitoréve t€ huaj dhe investimeve té
tyre, duke pérfshiré riinvestimet.

Neni 7
Kontrata e drejtpérdrejté me entin qeveritar
dhe investitorin

Secila Palé Kontraktuese ose qeverisja e saj
vendore apo entet ose agjencité e saj té caktuara
mund té hartojné me njé investitor t€ Palés tjetér
Kontraktuese, njé marréveshje investimi, e cila do
t€¢ rregullojé marrédhénien specifike ligjore qé
lidhet me investimin e investitorit né fjalé.
Megjithaté, njé shkelje e kontratés nuk do té
nénkuptojé shkeljen e késaj Marréveshjeje.

Neni 8
Kompensimi pér dém ose humbije

1. Kur investimet e kryera nga investitorét e
secilés prej Paléve Kontraktuese pésojné humbje
pér shkak té luftés ose konfliktit t€ armatosur,
revolucionit, njé gjendjeje t€  emergjencés
kombétare, revoltés, kryengritjes ose rebelimit ose
ngjarjeve té tjera té ngjashme né territorin e Palés
tietér Kontraktuese, atyre do t'u jepet nga Pala
tietér Kontraktuese trajtim né lidhje me kthimin,
démshpérblimin, kompensimin ose ndonjé zgjidhje
tietér jo mé pak e favorshme se ajo qé Pala
Kontraktuese né fjalé u jep investitoréve t€ saj ose
investitoréve t€ ndonjé Pale t€ treté, cilado g€ éshté
mé e favorshme.

2. Pavarésisht paragrafit 1 t€ kétj neni,
investitoréve t€ njé Pale Kontraktuese, té cilét, né
njé prej ngjarjeve t€ pérmendura né até paragraf,
pésojné déme ose humbje né territorin e Palés
tetér Kontraktuese, ¢ rrjedhin nga:

a) kérkesa e investimeve ose e pasurisé tyre nga
forcat ose autoritetet e saj; ose

b) shkatérrimi i investimeve ose i pasutisé sé
tyre nga forcat ose autoritetet e saj g€ nuk éshté
shkaktuar né luftim ose nuk éshté kérkuar pér
shkak t€ nevojés s¢ situatés.

Do tu jepet kompensim efikas dhe i
pérshtatshém pér démin ose humbjen e pésuar
gjaté periudhés sé kérkesés sé kryer ose si rezultat 1
shkatérrimit t€ pasuris€. Pagesat qé do té rrjedhin

prej saj do t€ jené né njé valuté lirisht té
pérdorshme dhe do té transferohen lirisht pa
VOnese.
Neni 9
Shpronésimi

1. 2) Investimet e kryera nga investitoré t€ njé
Pale Kontraktuese né territorin e Palés tjetér
Kontraktuese nuk do t€ shtetézohen, shproné-
sohen, higen nga zotérimi ose nénshtrohen né
ményré t€ drejtpérdrejté ose t€ térthorté masave qé
kané vleré té njéjté me shtetézimin, té tilla si: ngrirja
ose bllokimi, shpronésimi ose heqgja nga zotérimi (né
vijim bashkérisht t€ referuara si shpronésim) nga
Pala tjetér Kontraktuese, pérvegse pér arsye publike
né lidhje me nevojat e brendshme té asaj Pale
Kontraktuese dhe kundrejt kompensimit t& shpejté
t€ mjaftueshém dhe efikas dhe me kusht qé kéto
masa t€ jené marré mbi baza jodiskriminuese dhe né
pérputhje me procedurat e vendosura me ligj.

b) Ky kompensim do té keté vlerén aktuale té
investimit t€ shpronésuar dhe do té pércaktohet
dhe do té llogaritet né bazé té vlerés reale té tregut
té investimit té shpronésuar né kohén, menjéheré
para se shpronésimi t€ ndodhte ose kur
shpronésimi 1 planifikuar u bé i njohur publikisht,
cilido g€ vjen mé herét (né vijim e referuar si “data
e vlerésimit”). Ky kompensim do té pérfshijé
interesin né€ vlerén mbizotéruese t&é tregut,
megjithaté né asnjé rast jo mé pak se sa norma
LIBOR gjashtémujore mbizotéruese e interesit ose
e barabarté me t€, nga data e shpronésimit deri né
datén e pagesés.

¢) Kur vlera reale e tregut, e pérmendur mé lart,
nuk mund t€ pércaktohet lehtésisht, kompensimi
do té€ caktohet mbi parime barazie, duke marré
parasysh té gjithé faktorét pérkatés dhe rrethanat, té
tilla si: kapitali 1 investuar, natyra dhe kohézgjatja e
investimit, vlera e zévendésimit, vlera né bilanc dhe
treputacioni/emti i miré. Shuma e kompensimit qé
do té pércaktohet né fund do t’i paguhet menjéheré
investitorit né njé valuté lirisht t€ konvertueshme
dhe do t€ lejohet té transferohet litisht pa vonesa.

2. Pa cenuar t€ drejtat e tij, sipas nenit 10 t&
késaj Marréveshjeje, investitori 1 prekur ka t€ drejté,
sipas  ligjit t€ Palés Kontraktuese qé kryen
shpronésimin, t€ shqyrtojé, népérmjet gjyqésorit
ose autoriteteve té tjera té pavarura té asaj Pale,
¢éshtjen e tij dhe vlerésimin e investimit té tij né
pérputhje me parimet e pércaktuara né paragrafin

1. Pala Kontraktuese qé kryen shpronésimin do té
t€ kryhet né ményrén e duhur.

3. Kur njé Palé Kontraktuese shpronéson asetet
e njé shoqérie e cila éshté themeluar sipas ligjit té
saj t€ zbatueshém né fuqi né ¢do pjesé t€ territorit
t¢ saj dhe ku investitoré t& Palés tjetér
Kontraktuese zotérojné aksione, letra me vleré ose
hua, ose t€ drejta t€ tjera me interes, ajo garanton
qé dispozitat e paragrafit 1 t€ kétij neni t€ zbatohen
né masén e nevojshme pér t€ siguruar njé
kompensim té drejté dhe té barabarté né lidhje me
investimet e tyre pér kéta investitoré té Palés tjetér
Kontraktuese, té cilét zotérojné kéto t€ drejta ose
interesa.

Neni 10
Transferimi i pagesave né lidhje me investimet

1. Secila Palé Kontraktuese do tu lejojé
investitoréve  t€  Palés tjetér Kontraktuese
transferimin e pagesave né lidhje me njé investim
brenda dhe jashté territorit t€ saj, duke pérfshiré
transferimin e:

a) kapitalit fillestar dhe t€ ¢do kapitali shtesé pér
mbajtjen, administrimin  dhe  zhvilllmin e
investimeve;

b) pérfitimeve;

¢) pagesave sipas njé kontrate, duke pérfshiré
amortizimin e pagesave t¢ interesit fillestar dhe atij
té€ grumbulluar, t€ kryera sipas njé kontrate huaje;

d) honorareve dhe tarifave t€ pérmendura né
nenin 1, paragrafi 1, germa “d”;

¢) t€ ardhurave nga shitja ose likuidimi i t€ téré
ose 1 njé pjese t€ investimit, duke pérfshiré
aksionet;

f) t¢ ardhurave dhe shpérblimeve t€ tjera té
personelit t& angazhuar nga jashté vendit né lidhje
me investimet;

@) pagesave pér kompensim sipas neneve 8 dhe
9

h) pagesave té pérmendura né nenin 11;

1) pagesave qé lindin nga zgjidhja e mosmarré-
veshjeve; dhe

j) t€ ardhurave dhe fitimeve té€ linjave ajrore qé
operojné né trafikun ndérkombétar.

2. Transfertat e pagesave, sipas paragrafit 1, do
t¢ kryhen pa vonesé ose pengesa dhe, me
pérjashtim t€ rasteve té pagesave né natyré, né njé
valuté lirisht té¢ konvertueshme. Né rast té njé
vonese t€ tillé né kryerjen e transfertarve té

nevojshme, investitori 1 prekur ka t€ drejté t€ marré
interes pér periudhén e késaj vonese.

3. Transfertat do t&¢ béhen né vlerén
mbizotéruese né momentin e kémbimit né treg né
datén e transfertés pér valuttn qé do té
transferohet. Né rast t€ mungesés s€ njé tregu
kémbimi valutor, vlera qé do t€ zbatohet do t€ jeté
vlera mé e fundit e zbatuar pér investimet e
brendshme ose vlera e kémbimit, e pércaktuar né
pérputhje me rregulloret e Fondit Monetar
Ndérkombétar ose vlera e kémbimit pér konvertim
valute né té drejta t€ vecanta térheqgjeje ose dollaré
amerikané, cilado qé éshté mé e favorshme pér
investitorin.

Neni 11
Zévendésimi

1. Nése njé Palé Kontraktuese, agjencia e
caktuar prej saj ose njé shoqéri apo sipérmartje
tjietér e themeluar né até Palé Kontraktuese, pérveg
investitorit (Pala Zhdémtuese), kryen njé pagesé né
kuadér té njé démshpérblimi ose garancie kundrejt
njé rreziku jotregtar € ka marré pérsipér né lidhje
me investimet né territorin e Palés tjetér
Kontraktuese (Pala Kontraktuese pritése), ose
ndryshe merr njé pjesé ose té gjitha té drejtat dhe
pretendimet e kétij investimi si rezultat i
mosshlyerjes sé ploté ose t€ pjesshme té
investitorit, Pala Kontraktuese pritése do té njohé:

a) transferimin te Pala Zhdémtuese me ligj ose
népérmjet transaksioneve ligjore té€ njé pjese ose té
t€ gjitha té drejtave dhe pretendimeve ¢ rezultojné
e nga njé investim 1 tillé;

b) se Pala Zhdémtuese ka t€ drejté t& ushtrojé
kéto té drejta dhe pretendime dhe do t€ marré
pérsipér té gjitha detyrimet né lidhje me investimin
népérmijet zévendésimit, né t€ njéjtén masé sa
paraardhési i saj posedues ose investitori fillestar;
dhe

¢) pretendimet ose té drejtat e zévendésuara nuk
do té tejkalojné té drejtat ose pretendimet fillestare
t€ kétij investitor.

2. Pala Zhdémtuese do té keté t€ drejté né €
gjitha rrethanat, ndaj:

a) t€ njéjtit trajtim né lidhje me té drejtat dhe
pretendimet e marra dhe detyrimet e marra
pérsipér pér shkak té transferimit t€¢ pérmendur né
paragrafin 1 mé lart; dhe

b) ¢do pagesé t€ marré né zbatim t€ atyre té
drejtave dhe pretendimeve.

Ashtu si investitori fillestar kishte té drejté té
merrte, pér shkak té késaj Marréveshjeje, né lidhje
me investimin né fjalé.

3. Pavarésisht nenit 8, ¢do pagesé e marré né
valutén vendase nga Pala Zhdémtuese né zbatim té
drejtave dhe pretendimeve té marra, do t€ jeté
lirisht né dispozicion té Palés Zhdémtuese, me
géllim mbulimin e ¢do shpenzimi té lindur né
territorin e Palés Kontraktuese pritése.

4. Pavarésisht dispozitave t€ paragrafit 1 t& kétij
neni, zévendésimi do t€ ndodhé né secilén prej
Paléve Kontraktuese, vetém pas miratimit paraprak
me shkrim té€ Palés Kontraktuese né territorin e sé
cilés éshté kryer investimi.

Neni 12
Zgjidhja e mosmarréveshjeve ndérmjet palés
kontraktuese dhe investitorit

1. Cdo mosmarréveshje qé¢ mund t€ lindé
ndérmjet Palés Kontraktuese dhe investitorit té
Palés tjetér Kontraktuese né lidhje me investimet e
atlj investitori né Palén tjetér Kontraktuese do t&
zgjidhet né ményré migésore népérmjet negocimit,
pas kérkesés me shkrim nga investitori pér zgjidhje
miqésore t€ njé mosmarréveshjeje. Shteti prités do
t'1 pérgjigiet menjéheré késaj kérkese.

2. Kérkesa pér zgjidhje migésore e pérmendur
mé lart do t€ pérmbajé si mé poshté:

a) emrin dhe adresén e investitorit ankues dhe,
kur pretendimi béhet nga njé investitor 1 njé Pale
Kontraktuese pér llogari t€ njé personi juridik,
emrin dhe adresén e personit juridik;

b) dispozitat e késaj Marréveshjeje, qé
pretendohet se jané shkelur, dhe ¢do dispozité
tjetér pérkatése;

¢) ¢éshtjet dhe bazén e fakteve pér pretendimin;
dhe

d) kompensimin qé kérkohet dhe shumén e
pérafért t€ démeve t€ kérkuara.

3. Nése njé mosmarréveshje e tillé nuk mund t€
zgjidhet brenda njé periudhe prej 6 (gjasht)
muajsh nga data e kérkesés pér zgjidhje miqgésore,
investitori mund ta depozitojé mosmarréveshjen
pas njoftimit me shkrim pér synimin e tij pér té
depozituar njé pretendim né njé prej institucioneve
té méposhtme:

a) gykattn kompetente ose  gjykatén
administrative t€ Palés Kontraktuese t€ paditur; ose

b) pajtimin ose arbitrazhin e themeluar sipas
rregullave té arbitrazhit t&¢ Komisionit t&¢ Kombeve

Faqe| 13313



o

Fletorja Zyrtare %

Viti 2015 — Numri 206

t¢ Bashkuara pér t€ Drejtén Ndérkombétare
Tregtare (UNCITRAL); ose

c) arbitrazh sipas rregullave t€¢ Dhomés
Ndérkombétaré té Tregtisé (ICC); ose
d) arbitrazh sipas rregullave t€ Qendrés

Ndérkombétare pér Zgjidhjen e Mosmarréveshjeve
t¢ Investimeve (ICSID), té themeluar me
Konventén pér Zgjidhjen e Mosmarréveshjeve té
Investimeve ndérmjet Shteteve dhe Shtetasve té
Shteteve té Tjera (Konventa e ICSID-s€), e hapur
pér nénshkrim né Uashington, D.C., mé 18 mars
1965; ose

e) ¢do forum tetér pajtimi ose arbitrazhi té
pranuar nga investitori dhe Pala Kontraktuese né
mosmarréveshje.

4. Njé Palé Kontraktuese nuk do t€ parashtrojé
si mbrojtje, kundérpretendim, t& drejté pér
kompensim ose pér ¢do arsye tetér, se
démshpérblimi ose ¢do kompensim tjetér pér té
gjitha ose njé pjesé t& démeve té pretenduara éshté
marré ose do t€ merret né pérputhje me njé
démshpérblim, garanci ose kontraté sigurimi.

5. Né ¢do fazé, gjaté periudhés se reflektimit ose
procedurés sé gjykatés, palét né mosmarréveshje e
térheqin ¢éshtjen nése arrijné njé marréveshje pér
zgjidhjen né ményré migésore t€ mosmarréveshjes.

6. Vendimi do t€ jeté detyrues dhe nuk do ti
nénshtrohet ndonjé apelimi ose zgjidhjeje tjetér
pérveg atyre té parashikuara né rregullat e forumeve
t€ arbitrazhit, t¢ pérmendura nga paragrafét “b”
deri “e” t€ kétjj neni. Vendimi do t€ zbatohet pa
vones¢ nga Pala Kontraktuese si njé vendim
pérfundimtar sipas ligjit vendas t€ shtetit prités.

Neni 13
Zgjidhja e mosmarréveshjeve ndérmjet Paléve
Kontraktuese

1. Palét Kontraktuese, né masén qé éshté e
mundur, do té zgjidhin ¢do mosmarréveshje qé
lidhet me interpretimin ose zbatimin ose
ekzekutimin e késaj Marréveshjeje népérmjet
konsultimeve ose kanaleve té tjera diplomatike, si¢
mund t€ jet€é réné dakord ndérmjet Paléve
Kontraktuese.

2. Nése mosmarréveshja nuk éshté zgjidhur
brenda gjashté muajve nga data né t€ cilén kéto
konsultime ose kanale t€ tjera diplomatike jané
kérkuar nga njéra prej Paléve Kontraktuese dhe
pérvec kur Palét Kontraktuese bien dakord ndryshe
me shkrim, secila Palé Kontraktuese, népérmjet

njoftimit me shkrim ndaj Palés tjetér Kontraktuese
mund ta depozitojé mosmarréveshjen né njé
gjykaté arbitrazhi t€ posacme, né pérputhje me
dispozitat e méposhtme té kétij neni.

3. Gjykata e arbitrazhit do té themelohet si
vijon: secila Palé Kontraktuese do té emérojé njé
anétar dhe té dy kéta anétaré do t€ bien dakord
mbi shtetasin e njé shteti té treté me té cilin té
dyja Palét Kontraktuese kané marrédhénie
diplomatike, si kryetar té gjykatés sé arbitrazhit
q¢ do t€ emérohet nga té dyja Palét
Kontraktuese. Kéta anétaré do té emérohen
brenda dy muajve dhe kryetari brenda katér
muajve nga data né t€ cilén njéra prej Paléve
Kontraktuese, ka informuar Palén tjetér
Kontraktuese qé synon ta depozitojé¢ mosmarré-
veshjen né njé gjykate arbitrazhi.

4. Nése periudhat e pércaktuara né paragrafin
3 mé lart nuk jané respektuar, secila prej Paléve
Kontraktuese mund té ftojé, né mungesé té
ndonjé zgjidhjeje tjetér, kryetarin e Gjykatés
Ndérkombétare té Drejtésisé qé té€ béjé emérimet
e nevojshme. Nése kryetari 1  Gjykatés
Ndérkombétare té€ Drejtésisé éshté shtetas i1
ndonjérés prej Paléve Kontraktuese ose nése ai
éshté ndryshe i ndaluar té kryejé kété funksion,
zévendéskryetari 1 Gjykatés Ndérkombétare té
Drejtésisé do t€ ftohet té béjé emérimet e
nevojshme. Nése zévendéskryetari 1 Gijykatés
Ndérkombétare té Drejtésisé éshté shtetas i
ndonjérés prej Paléve Kontraktuese ose nése
edhe ai éshté i ndaluar té kryejé kété funksion,
anétari 1 Gjykatés Ndérkombétare té Drejtésisé
né radhé pér nga vjetérsia né detyré, i cili nuk
éshté  shtetas 1 ndonjérés prej Paléve
Kontraktuese, do té ftohet t€ béjé emérimet e
nevojshme.

5. Gjykata e arbitrazhit e merr vendimin e saj
me njé shumicé votash. Ky vendim do té merret
né pérputhje me dispozitat e késaj Marréveshjeje
dhe rregullave té zbatueshme t€ sé drejtés
ndérkombétare dhe do té jeté pérfundimtar dhe
detyrues pér té dyja Palét Kontraktuese. Secila
Pal¢ Kontraktuese do té mbulojé shpenzimet e
anétarit t€ gjykatés sé arbitrazhit t&€ eméruar nga
Pala Kontraktuese, si edhe shpenzimet pér
pérfagésimin e saj né procesin e arbitrazhit.
Shpenzimet e kryetarit, si edhe ¢do kosto tjetér e
procesit té arbitrazhit do t€ mbulohet né pjesé té
barabarta nga t€ dyja Palét Kontraktuese.

Megjithaté, gjykata e arbitrazhit, sipas gjykimit té
saj, mund t€ udhézojé qé njé pjesé mé e madhe e
kétyre shpenzimeve ose té gjitha shpenzimet té
paguhen nga njéra prej Paléve Kontraktuese. Né
té gjitha aspektet e tjera gjykata e arbitrazhit do té
pércaktojé procedurat e saj.

Neni 14
Hyrja dhe qéndrimi i personelit

Palét Kontraktuese, né pérputhje me ligjet dhe
rregulloret e tyre, do té€ shqyrtojné né ményré té
favorshme aplikimet pér hyrje dhe géndrim té
personave t€ njérés prej Paléve Kontraktuese né
lidhje me njé€ investim.

Neni 15
Zbatimi i rregullave t€ tjera

Pavarésisht paragraféve 1 dhe 3, t€ nenit 6, nése
dispozitat e ligjit t€ ndonjérés prej paléve
Kontraktuese ose detyrimet sipas s€ drejtés
ndérkombétare qé ekzistojné aktualisht ose té
pércaktuara né vijim ndérmjet Paléve Kontraktuese
né plotésim t€ késaj Marréveshjeje pérmbajné
rregulla, qofté t€ pérgjithshme ose specifike, qé u
japin investimeve dhe veprimtarive t€ lidhura me to
nga investitoré t€ Palés tjetér Kontraktuese njé
trajim mé t€ favorshém se sa ai qé ofrohet nga
Marréveshja né fjalé, kéto rregulla né masén gé jané
mé t€ favorshme, do t€ kené pérparési ndaj késaj
Marréveshjeje.

Neni 16
Legjislacioni i zbatueshém

Pérve¢ kur pércaktohet ndryshe né kété
Marréveshje, té gjitha investimet do té rregullohen
nga ligiet né fuqi né territorin e Palés Kontraktuese
né t€ cilén jané kryer kéto investime.

Neni 17
Ndryshime

Kjo Marréveshje mund té ndryshohet né ¢do
kohé pas njé periudhe fillestare prej dhjeté vjetésh
nga data e hyrjes s€ saj né fuqi, me kérkesé té njérés
prej Paléve Kontraktuese. Pala Kontraktuese
kérkuese do té€ depozitojé njé kérkesé me shkrim,
duke i shpjeguar Palés tjetér Kontraktuese arsyet

mbi t€ cilat do t€ béhet ndryshimi.

Neni 18
Konsultimi

Secila Palé mund t€ kérkojé konsultim me Palén
tietér Kontraktuese pér sa i takon ¢do mosma-
rréveshjeje né lidhje me interpretimin, zbatimin dhe
ckzekutimin ose ¢do mosmarréveshje tjetér, duke
pérfshiré mosmarréveshje investimi dhe Pala tjetér
do té pérgjigjet menjéheré.

Neni 19
Mohimi i pérfitimeve

Pérfitimet nga kjo Marréveshje do t'1 mohohen
njé investitori t€ njé Pale Kontraktuese qé fiton
pronési ose kontroll mbi njé investim, me té
vetmin qéllim qé t€ depozitojé kérkesén pér
arbitrazh ose népérmjet planifikimit t€ kombésisé
aty ku investitori ka strukturat e investimit té tij
népérmjet shteteve ndérmjetése me qéllimin e
vetém qé té pérfitojé nga kjo Marréveshje, duke
pérfshiré  zgjidhjen e mosmarréveshjeve midis

investitorit dhe shtetit (ISDS).

Neni 20
Hyrja né fuqi

Secila Palé Kontraktuese do té njoftojé palén
tjetér se kérkesat e saj kushtetuese pér hyrjen né
fuqi té késaj Marréveshjeje jané pérmbushur dhe
se Marréveshja do té hyjé né fuqi pas tridhjeté
ditésh nga data e martjes sé njoftimit né fjalé.

Neni 21
Kohézgjatja dhe zgjidhja e Marréveshjes

1. Kjo Marréveshje do t€ mbetet né fuqi pér njé
periudhé 10-viecare (dhjetéviecare) dhe do té
vazhdojé mé pas t€ jeté né fuqi pér njé periudhé
ose periudha t€ ngjashme, pérveg se kur njéra prej
Paléve Kontraktuese e zgjidh marréveshjen, duke
dhéné njé njoftim me shkrim pér zgjidhje népér-
mjet kanaleve diplomatike té paktén gjashté muaj
para mbarimit t€ afatit t€ periudhés fillestare ose té
¢do periudhe né vazhdim.

2. Né lidhje me investimet e kryera para datés
kur njoftimi pér zgjidhje 1 késaj Marréveshjeje
béhet efektiv, dispozitat e késaj Marréveshjeje do té
vazhdojné t€ jené né fuqi pér njé periudhé prej 10
(dhjeté) vjetésh nga data e zgjidhjes sé késaj Marré-
veshjeje.

3. Dispozitat e késaj Marréveshjeje do té
zbatohen pavarésisht ekzistencés sé¢ marrédhénieve
diplomatike ose konsullore ndérmjet Paléve
Kontraktuese.

Né déshmi t€ késaj, palét nénshkruese té
autorizuara né ményré té rregullt nga qeverité
pérkatése, kané nénshkruar kété Marréveshje.

Hartuar né dy kopje, né Tirané, mé 15 tetor
2015, gé i korrespondon, ... né gjuhét shqipe,
arabe dhe angleze, ku t€ gjitha tekstet jané njélloj
autentike. Né rast ndryshimi té interpretimit, teksti
né gjuhén angleze do té keté pérparési.

VENDIM
Nr. 950, daté 25.11.2015

PER MIRATIMIN E MARREVESHJES SE
GRANTIT NR. TF019164, NDERMJET
REPUBLIKES SE SHQIPERISE DHE

BANKES NDERKOMBETARE PER
RINDERTIM DHE ZHVILLIM (IBRD), QE
VEPRON SI ADMINISTRATORE E
FONDEVE GRANT, TE SIGURUARA NGA
FEDERATA RUSE, NE KUADER TE
FONDIT TE MIREBESIMIT PER
MENAXHIMIN E FINANCAVE PUBLIKE
PER EVROPEN DHE AZINE
QENDRORE, PER FINANCIMIN E
PROJEKTIT “PERMIRESIMI I
KONTROLLIT TE PAJTUESHMERISE
DHE RRITJA E TRANSPARENCES NE
PROKURIMIN PUBLIK NE SHQIPERI”

Né mbéshtetje t€ nenit 100 t€¢ Kushtetutés dhe
t€ neneve 17 e 23, té ligjit nr. 8371, daté 9.7.1998,
“Pér lidhjen e traktateve dhe marréveshjeve
ndérkombétare”, me propozimin e ministrit té
Punéve t€ Jashtme, Késhilli i Ministrave

VENDOSI:

Miratimin e marréveshjes sé grantit nr.
TF019164, ndérmjet Republikés sé Shqipérisé dhe
Bankés Ndérkombétare pér Rindértim dhe
Zhvillim (IBRD), qé vepron si Administratore e
fondeve grant, t€ siguruara nga Federata Ruse, né
kuadér t€ Fondit t€¢ Mirébesimit pér Menaxhimin e
Financave Publike pér Evropén dhe Aziné
Qendrore, pér financimin e projektit “Pérmirésimi i
kontrollit t€ pajtueshmérisé dhe rritja e
transparencés né prokurimin publik né Shqipéri”,
sipas tekstit g€ i bashkélidhet kétij vendimi.

Ky vendim hyn né fuqi pas botimit né Fletoren
Zyrtare.

KRYEMINISTRI
Edi Rama
Banka Botérore 1818 H Street (202) 477-1234
Banka Ndérkombétare pér N.W. Adresa  kabllore:
Rindértim dhe Zhvillim Washington, D.C. INTBAFRAD
Shoqata Ndérkombétare pér 20433 Adresa  kabllore:
Zhvillim US.A. INDEVAS

9 néntor 2015

Shkélgesia e Tij, Shkélgim Cani
Ministér 1 Financave

Ministria e Financave

Bulevardi “Déshmorét e Kombit”
Tirané

Republika e Shqipérisé

Lénda: Granti nr. TF019164
Pérmirésimi i Monitorimit té
Pajtueshmérisé dhe
Rritja e Transparencés né Prokurimin
Publik né Shqipéri

Shkélqest,

Né pérgjigie t€ kérkesés pér mbéshtetje
financiare t€ béré né emér t€ Republikés sé
Shqipérisé  (Marrési), kam kénaqésiné tju
informoj se Banka Ndérkombétare pér
Rindértim dhe Zhvillim (Banka Botérore), duke
vepruar si administratore e fondeve té
mbéshtetjes financiare té¢ dhéna nga Federata
Ruse (Donatori) sipas Fondit té Posacém pér
Menaxhimin e Financave Publike t€ Evropés dhe
Azis¢  Qendrore  (TF071577),  propozon
akordimin pér Marrésin té njé granti né shumén
qé nuk tejkalon dyqgind e shtatédhjeté mijé
dollaré amerikané (270,000 US$) (Granti), sipas
termave dhe kushteve t€ pércaktuar apo té
referuara né kété marréveshje (Marréveshja), e
cila. pérfshin shtojcén bashkélidhur, pér té
ndihmuar né financimin e projektit té€ pérshkruar
né shtojcén (Projekti).

Ky Grant financohet nga fondi i posagém i
sipérpérmendur pér té cilin Banka Botérore merr
kontribute t€ herépashershme nga Donatori. Né
pérputhje me pikén 3.02 té Kushteve Standarde
(t€ pércaktuara né Shtojcén e késaj Marré-
veshjeje), detyrimet e Bankés Botérore pér
pagesén né lidhje me kété Marréveshje kufizohen
né shumén e fondeve qé i vihen asaj né
dispozicion nga ana e donatoréve sipas fondit té



